
Asasara Jens Napatok' 

Inatsisartut suleriaasiat naapertorlugu apeqqutinnut qujanaq. Apeqqutigineqartut 
tullinnguuttuni akissuteqarfigissavakka. 

1. Meeqqat atuarfiini atuartut nunaqarfinniit meeqqat atuarfianut 
naggataarutaasumik naammassiartorlutik ingerlaqqittartut qassiuppat? 

Akissut: § 37 naapertorlugu apeqquteqaammut nr. 241-mut Naalakkersuisut akissutaat 
25. Juli 2019-imeersoq takujuk, apeqqut 6, tassani atuartut angerlarsimaffiini atuartut 
amerlassusaat naatsorsorneqarsimapput. 

2. Nunaqarfinniit qassit iIIoqarfinnut atuartut angerlarsimaffiini 
inissaqannginnertik pissutigalugu atuariartunngitsoortarpat iIIoqarfinnut? 

Akissut: Kommunit pisussaaffigivaat kommunimi meeqqanut inuusuttunullu 

atuartussaatitaasunut tamanut ilinniartitsinissamik neqerooruteqarnissartik - aamma 
nunaqarfinni atuartunut kommunip meeqqanut angerlarsimaffittaanukartussanut. 
Naalakkersuisut § 37 naapertorlugu apeqqummut nr. 239-mut akissutaat 30. juli 2019-
imeersoq takugallaak - atuarumannginnermut tunngasoq. Apeqqut 2 aamma 6. 

3. Kalaallit Nunaanni iIIoqarfinni atuartut angerlarsimaffii qassiuppat aamma 
qanoq pisoqaatigippat? 

Akissut: Naalakkersuisut § 37 naapertorlugu apeqqummut nr. 241-mut akissutaat 25. juli 
2019-imeersoq takujuk, apeqqut 1, tassani atuartut angerlarsimaffiisa amerlassusaat 
ilisimatitsissutigineqarpoq. Kommunini atuartunut angerlarsimaffiit ataasiakkaat 
pisoqaassusaannut tunngatillugu massakkorpiaq Naalakkersuisut 

nalunaarsugaateqanngillat. 

